
Udruzenje za modernu historiju objavilo
je 2021. godine knjigu francuskog histori¢ara
Xaviera Bougarela pod nazivom HandZar di-
vizija. Waffen-SS u Bosni 1943-1945. Mono-
grafija je prvi put objavljena u Parizu 2020.
godine, a publikacija UdruZenja za modernu
historiju je drugo izdanje ove knjige, odno-
sno, njen prijevod na bosanski jezik. Rije¢ je
temi koja izaziva neslaganja u historiografiji,
posebno bosanskohercegovackoj i regional-
noj. Bougarel je histori¢ari koji djeluje pri
Centru za turske, osmanske, balkanske i cen-
tralnoazijske studije u Parizu, a uze podrugje
njegovog interesovanja jeste islam na Balkanu
i ratovi na Balkanu 90-ih godina 20. stoljeca.
U knjizi Handzar divizija. Waffen-SS u Bosni
1943-1945. Bougarel se bavi analizom vaz-
nih pitanja koji se ticu 13. SS divizije, pozna-
tije kao Handzar divizija.

Knjiga je podijeljena u pet poglavlja. Na
pocetku se nalazi jedanaest karata, kojima je
cilj da ¢itatelju olaksaju snalaZenje u vreme-
nu i prostoru koje knjiga obraduje. U Uvodu
(str. 17-25) Bougarel poja$njava temu ko-
jom se bavi, predstavljajuéi razli¢ite histori-
ografske struje koje su na razlic¢ite nac¢ine po-
smatrale 13. SS diviziju, te odreduje mjesto
vlastitog djela u dosadasnjoj literaturi o ovoj
temi, a na kraju uvoda daje i objasnjenje za-
$to izbjegava nazvati 13. SS diviziju popular-
nim nazivom HandZar divizija. Pored toga,
u uvodu se naglasava i da je glavni cilj bio na-
pisati socijalnu historiju divizije, prije nego
li jos jednu politi¢ku ili vjersku historiju.

Prvo poglavlje Kolaboracionizam bez
uvjerenja? (str. 25-81) pocinje predstavlja-
njem Uredbe Adolfa Hitlera od 10. februara



1943. godine kojom je osnovana 13. SS divi-
zija pod nazivom Hrvatska dobrovoljacka SS
divizija. Autor daje i uvid u razvoj SS postroj-
bi nacisticke Njemacke, te ukazuje na razli-
ke izmedu SS postrojbi koje su djelovale na
pocetku Drugog svjetskog rata i onih koje su
nastale u posljednjim fazama rata. Bougarel
istice da je potrebno najprije sagledati poce-
tak Drugog svjetskog rata na jugoslavenskom
prostoru i pozabaviti se historijjom Nezavisne
Drzave Hrvatske i $irenjem SS aparata unu-
tar nje. Paznja se posvecuje i ulozi bosanske
muslimanske zajednice u stvaranju NDH,
odnosno ponasanju bosanskih muslimanskih
politickih i vjerskih elita prilikom stvaranja
Nezavisne Drzave Hrvatske i nakon toga.
Dakle, Bougarel objasnjava da je postojao
¢itav niz razloga koji su doprinijeli formira-
nju 13. SS divizije. Autor govori i 0 pobuni
srpskog stanovniStva i pokolju hrvatskog i
muslimanskog stanovni$tva u ime odmazde,
$to je dovelo do distanciranja muslimana od
NDH i apela Tre¢em Reichu. U centar doga-
daja koji su doveli do nastanka divizije smje-
$ta razocarenje dijela muslimanskih predstav-
nika u Nezavisnu Drzavu Hrvatsku, $to ih je
navelo da se okrenu nacistickoj Njemackoj i
upute Memorandum Hitleru 1. novembra
1942. godine. Takoder se predstavlja da je 13.
SS divizija zapravo bila novi izvor razo¢arenja
za muslimansku zajednicu, obzirom da je dje-
lovanjem oslabila ionako manjkavu odbranu
muslimana. Predstavlja se i kompleksan od-
nos muslimanske zajednice i partizana, te se
analiziraju njemacki motivi za stvaranje divi-
zije.

U drugom poglavlju Stupiti u Waffen-SS
i istupiti iz nje (str. 81-131) autor se bavi ra-
zlozima koji su naveli vojnike 13. SS divizi-
je da u nju stupe, kao i poimanjem odnosa
izmedu njemackih oficira i muslimanskih
vojnika i razumijevanjem procesa raspada

divizije u jesen 1944. godine, $to je nov pri-
stup, obzirom da su histori¢ari uglavnom
rekonstruisali politicku historiju 13. SS di-
vizije. Analiziraju se socijalne prilike obi¢-
nih vojnika, uz proucavanje razloga i na¢ina
stupanja u diviziju — postavlja se pitanje da
li je regrutacija bila dobrovoljna ili pod pri-
nudom. Bougarel daje odgovor da je veliki
dio obi¢nih vojnika 13. SS divizije bio pri-
nudno regrutovan, a da je za dio dobrovo-
ljaca materijalni faktor bio daleko bitniji od
idejnog, sto se potkrepljuje ¢injenicom da su
veliki dio dobrovoljaca bile izbjeglice. Znat-
na paznja posvecena je odnosima njemackog
zapovjednog kadra i muslimanskih vojnika,
gdje se prikazuje da je prema obi¢nim voj-
nicima-muslimanima &esto postojala dis-
kriminacija, te se status vojnika lako mogao
promijeniti u status prinudnog radnika ili
logorasa. Tako autor prikazuje drugu stranu
medalje, odnosno tezu stranu Zivota vojni-
ka 13. SS divizije, a u takav okvir smjesta i
pobunu u Villefranche-de-Rouergueu, do-
gadaj koji su obradivali mnogi historicari.
Bougarel ovu pobunu predstavlja u jednom
drugacijem svjetlu, razli¢itom od onog kako
je predstavljena u ve¢em dijelu historiografi-
je. Predstavljeno je i pogorsanje materijalnih
uslova vojnika i njihovih porodica i kona¢no
raspad divizije, razlozi koji su do toga doveli
i posljedice. Uprkos dezerterstvu i raspadu
divizije postojalo je posljednje ¢vrsto jezgro
kojim se autor bavi u posljednjem podnaslo-
vu drugog poglavlja.

Islam, pogodna religija? naslov je treéeg
poglavlja (str. 131-163) u kojem Bougarel
preispituje Himmlerovu postavku prema
kojoj je islam pogodna religija koja fanatizi-
ra vojnike i poziva ih da umru kao muéenici.
Kako su mnogi autori ovakav stav uzimali
“zdravo za gotovo’, koristedi ga da prikazu
islam kao osnovnu nit koja je kohezirala i

mobilizirala pripadnike 13. SS divizije, u
ovom poglavlju se preispituje uloga islama,
vjerskih institucija i SS imama u regrutira-
nju vojnika i funkcioniranju divizije, koji
je bio zvani¢ni status islama i imama u 13.
SS diviziji, a potom i isti¢e jaz izmedu zva-
ni¢nih funkcija i svakodnevne prakse, kao
i razlike izmedu pojedinaca. Govori se i o
ideologiji 13. SS divizije koja je bila slozena,
obzirom i da je mjesto islama u samoj diviziji
bilo slozenije nego $to su to prikazivale zva-
ni¢ne direktive. Autor je ukazao na to da je
pogresno smatrati islam klju¢nim faktorom
koherentnosti divizije, ali i da se ne moze za-
nemariti utjecaj muslimanskih pojedinaca,
a posebno SS-imama. Postavlja se pitanje
koliki je bio stvarni stepen ideoloske indok-
trinacije trupa, pri ¢emu Bougarel dolazi do
zakljucka da je to tesko odrediti, izuzev kod
pojedinih SS imama koji su prihvatili naci-
sticku ideologiju.

Cetvrto poglavlje Od borbe protiv par-
tizana do Holokausta (str. 163-205) bavi se
djelovanjem vojnika 13. SS divizije u praksi,
odnosno u borbi protiv partizana na tere-
nu, posebno zlo¢inima pripadnika divizije.
Pri tom je naglaseno da su najteze stradala
sela koja su bila ozna¢ena kao pomagaci Na-
rodnooslobodilatkog pokreta, dok su sela
koja su bila pomaga¢i ¢etnika postedena.
Odreduje se mjesto 13. SS divizije u nje-
mackoj borbi protiv partizana. Autor isti¢e
da je postojao motiv osvete, ali da je glavna
crta bila borba protiv partizana, koja je bila
dio zlo¢inacke strategije njemackog ruko-
vodstva, a da to potkrijepi navodi primjere
zlo¢ina koje je 13. SS divizija poéinila nad
muslimanskim stanovni$tvom. Razmatra i
zlo¢inacke strategije 13. SS divizije, te ka-
kav je bio individualni manevarski prostor.
U drugom dijelu poglavlja Bougarel se bavi

odnosom 13. SS divizije i genocida nad

Jevrejima. On otvara pitanje $ta zlo¢ini nad
Jevrejima govore o antisemitizmu pripadni-
ka divizije. Isti¢e da su ovi zlo¢ini u onome
$to je radila 13. SS divizija imali sckundarno,
a u historiji holokausta sasvim marginalno
mjesto. Razlog za to nije manjak antisemi-
tizma, ve¢ to Sto je vedina Jevreja u vrijeme
dolaska 13. SS divizije u NDH ve¢ stradala

ili bila raseljena.

Posljednje, peto poglavlje nosi naslov
SS-ovci na selu (str. 205-265), a posveéeno
je aktivnostima divizije kojima je cilj bio pri-
dobiti domade stanovnistvo. Pored ekstre-
mnog nasilja protiv partizana, strategije ko-
jim se htjelo pridobiti seosko stanovnistvo
predstavljaju vazno mjesto u borbi protiv
partizana, a taj aspekt je do sada bio zane-
marivan. Pokusali su pacifizirati domade sta-
novni$tvo (§to im nije poslo za rukom) i mo-
bilizirati ga. Autor isti¢e da je ipak politika
“pacifikacije” bila glavna osobenost 13. SS
divizije, obzirom da joj je to bilo bitno zbog
mobilizacije ljudi i resursa. Takve aktivno-
sti vodile su se preko organizacionog Staba
zaduzenog za mobiliziranje novih regruta
— tzv. Aufbaustab koji je obuhvatao komple-
tan rad divizije. Posebna paznja posveéena je
odnosima 13. SS divizije i ¢etnika, te regru-
tiranju i suparni$tvu sa hrvatskim vlastima
uzrokovanim Zeljom za nadmoéi i vedim
utjecajem na terenu. Divizija je samo privid-
no uspjela nametnuti svoju volju i kontrolu
jer, kako Bougarel isti¢e, po povlatenju 13.
SS divizije iz NDH doslo je do novog vala
jednako ekstremnog nasilja medu usta$ama,
Cetnicima i partizanima — odnosno od po-
kusaja pacifikacije medu selima doslo je do
novog kruga meduseoskih ratova. Poglavlje
zavr$ava autorovim osvrtom na kraj 13 SS.
divizije kao polititkog projekta.

Slijedi Zakljucak (str. 265-275) na po-

cetku kojeg autor postavlja pitanje Sta smo



nautili iz ove monografije posveéene 13. SS
diviziji, iznosi finalna miljenja o krupnim
pitanjima, te dopunjava ono $to je ostalo
neodgovoreno — daje odgovor na tri klju¢-
na pitanja — kakva je bila sudbina pripadni-
ka 13. SS divizije nakon 1945. godine, koje
mjesto divizija zauzima u kolektivnom sje-
¢anju na Drugi svjetski rat i ¢emu nas uci o
tom ratu, kako na jugoslavenskom podrué-
ju, tako i van njega.

Iz spiska arhiva i bibliografije koji se na-
laze na kraju knjige, primjetno je da je u pita-
nju djelo koje je detaljno pripremano. Izvori
su inkorporirani u tekst, te analizirani da bi
detaljnije objasnili situaciju o kojoj se govo-
rilo. Bougarel je napisao socijalnu historiju
13. SS divizije, a to je novi pristup ovoj temi.
Ono $to je zajednic¢ki element Bougarelovih
knjiga jeste demitologizacija narativa, te taj
element nije izostao ni u ovoj knjizi i to je
velika vaznost monografije. Kako je tema
koju knjiga obraduje tacka oko koje se jos
vode polemike u bh. historiografiji, a jo§ viSe
u javnosti zbog razlic¢itih narativa, doprinos
Bougarela u izu¢avanju iste, posebno obzi-
rom nanjegov drugaéiji pristup temi, veoma
je znacajan. Svakako je ostavljen prostor za
dalje analize, posebno onih dijelova proslo-
sti 13. SS divizije kojima knjiga ne posveéuje
posebnu paznju, no kao $to je vise puta na-
glaseno fokus je bio na socijalnoj historiji
13. SS divizije, obzirom da su se njenom voj-
nom i politickom historijom historic¢ari ba-
vili u vecoj mjeri. Nacionalno neoptereéena,
knjiga Handzar divizija. Waffen-SS u Bosni
1943-1945. moze se preporuditi ne samo
histori¢arima koji se profesionalno bave
ovim periodom historije, ve¢ i svima koji
zele sagledati pojedine epizode iz Drugog
svjetskog rata na jugoslavenskom podrudju
objektivno, a pogotovo onima koje zanima
djelovanje 13. SS divizije u nacisti¢koj dok-

trini, sa posebnim osvrtom na socijalni as-
peke ove (ne)cuvene vojne jedinice.

AMINA SEHOVIC

